BARAZA LA WAWAKILISHI = ZANZIBAR

ORODHA WA SHUGHULI ZA LEO

BARAZA LA TISA LA WAWAKILISHI

MKUTANO WA NNE

Kikao cha Sita — Tarehe 30 Novemba, 2016.
Kikao Kitaanza Saa 3.00 (Tatu) Asubuhi
na Dua zitasomwa.

HATI ZA KUWASILISHA MEZANI:

Waziri wa Fedha na Mipango:

Hotuba ya Uwasilishaji wa Mswada wa Sheria ya Kutunga Sheria ya
Usimamizi wa Fedha za Umma na Kuweka Masharti Bora ya Kudhibiti na
Kusimamia Fedha za Umma na Kuweka Mambo Mengine Yanayohusiana na
Hayo na Kufuta Sheria ya Usimamizi wa Fedha za Serikali Nam. 12 ya 2005.

Mwenyekiti wa Kamati ya Fedha, Biashara na Kilimo:

Hotuba ya Maoni ya Kamati ya Fedha, Biashara na Kilimo kuhusu Mswada ya
Sheria ya Kutunga Sheria ya Usimamizi wa Fedha za Umma na Kuweka
Masharti Bora ya Kudhibiti na Kusimamia Fedha za Umma na Kuweka
Mambo Mengine Yanayohusiana na Hayo na Kufuta Sheria ya Usimamizi wa
Fedha za Serikali Nam. 12 ya 2005.



MASWALI:

Wizara ya Nchi Ofisi ya Rais na Mwenyekiti wa Baraza la Mapinduzi

80.

MHESHIMIWA MACHANO OTHMAN SAID (Jimbo la
Mfenesini) - Atamuuliza Mheshimiwa Waziri wa Nchi Ofisi ya
Rais na Mwenyekiti wa Baraza la Mapinduzi.

Katika kutambua mchango mkubwa uliotolewa na Viongozi
wa Kitaifa, Serikali ya Mapinduzi ya Zanzibar inayo sheria ya
Kuwaenzi Viongozi Wastaafu “The Political Leaders
Retirement Benefits Act. No. 2 of 2012. Hata hivyo pamoja
na nia nzuri hiyo ya Serikali, bado Viongozi hao hasa
wanaostaafu na cheo cha Makamu wa Rais au Spika wa
Baraza la Wawakilishi, baadhi yao wanakuwa na utashi wa
Kisiasa wa Kugombea nafasi ndani ya Vyama vyao nha
nafasi ya Urais wa Zanzibar.

a) Kwa kuwa Viongozi hao wanalindwa na Sheria hiyo ya
Mafao ya Viongozi Wastaafu Je, Serikali haioni kwamba
muda umefika kwa viongozi hao kubanwa Kisheria
wasigombee nafasi hizo.

b) Kama Serikali haina mpango huo haioni kwamba
kuendelea kuwapa stahiki zote hizo wakati wanaendelea
kufanya siasa na kugombea nafasi za juu za Uongozi wa
Nchi ni kutumia ovyo haki ya wananchi.

c) Kwa kuwa migogoro mingi ya Kisiasa Zanzibar
inasababishwa na Viongozi wa aina hiyo, Je, Serikali
haioni kwamba wakati umefika wa kuwa na Baraza la
ushauri litalowajumuisha Viongozi hao badala ya
kujiingiza wao wenyewe katika migogoro ya kutafuta
Uongozi.



Wizara va Elimu na Mafunzo yva Amali:

16.

18.

MHESHIMIWA OMAR SEIF ABEID (Jimbo la Konde) -
Atamuuliza Mheshimiwa Waziri wa Elimu na Mafunzo ya
Amali:

Kwa kuwa kupata elimu ni haki ya Kikatiba kwa Mzanzibari.

a) Je, ni kifungu gani cha sheria inayomzuia mtoto
anayesoma katika skuli ya binafsi ambae kafaulu Kidato
cha Pili katika mtihani wa Taifa kuzuiliwa kujiunga na
skuli za Serikali kuendelea na masomo ya Kidato cha
Tatu.

b) Je, Wizara haioni kwamba kufanya hivyo ni kumkosesha
mtoto huyo haki yake ya Kikatiba ya kupata elimu.

c) Je, ni hatua gani za Wizara zinachukuliwa kwa skuli
mbazo zinawazuia wanafunzi wa Kidato cha Pili ambao
wamefaulu mtihani wa Taifa wa SMZ na skuli hizo binafsi
wakawabakisha Kidato cha Pili kwa visingizio kwamba
wanafunzi hao hawakufikia kiwango wanachokihitaji skuli
hizo.

MHESHIMIWA JAKU HASHIM AYOUB (Jimbo la Paje) -
Atamuuliza Mheshimiwa Waziri wa Elimu na Mafunzo ya
Amali:

Suala la kuzibwa madirisha ya skuli na kusababisha
wanafunzi wengi kuwa katika hatari ya kupoteza nuru ya
macho kutokana na muangaza mdogo wanaoupata kwa
mfano skuli ya Nyerere, Mwanakwerekwe “H”, Shaurimoyo
na Kwamtipura limeshazungumzwa ndani ya Baraza hili kwa
muda mrefu.

a) Je, ni sababu gani inayosababisha madirisha yasitiwe na
kuwanyima muangaza wa kutosha watoto na
kusababisha wanafunzi kuanguka kutokana na hali ya
joto iliyomo katika madarasa hayo.

b) Kama kuna mambo ya uhalifu yanayofanyika kupitia
madirishani, Je, Serikali imeshindwa vipi kuweka ulinzi
wa kukabiliana na matatizo hayo katika maeneo ya Skuli
ikiwemo walimu kurushiwa mayai viza.



Wizara ya Fedha na Mipango:

36.

155.

MHESHIMIWA SHEHE HAMAD MATTAR (Jimbo Ila
Mgogoni) - Atamuuliza Mheshimiwa Waziri wa Fedha na
Mipango:

Kwakuwa mashamba ya mipira yaliyopo Zanzibar ni moja
kati ya mashamba ya Serikali ambayo yanaingiza mapato
katika nchi yetu ambapo wastani wa hekta 1,270 zililimwa
(Unguja 637 na Pemba 633) na wastani wa tani 5,500 za
utomvu zilizalishwa kwa kila mwaka kwa miaka mingi
kuanzia mwaka 1985. Na kwakuwa sasa hivi imeonekana
mashamba haya yamekodishwa kwa watu binafsi na
kuonekana kuwa hayana matunzo ya uhakika, hayafanyiwi
usafi, yamevamiwa, miti mingi imekufa na pia uvunaji
mbaya.

a) Je, Serikali haioni kuwa sasa ni wakati wa kuwa na
udhibiti mzuri wa mashamba haya pamoja na upandaji
wa miti mipya.

b) Je, tokea kuanzishwa mashamba haya ni miti mingapi
imekufa na miti mingapi mipya imeshapandwa.

c) Je, ni sababu zipi za msingi zilizopelekea Serikal
kushindwa  kulimiliki wenyewe shamba hili na
kuliendeleza badala ya kulikodisha kwa wawekezaji.

MHESHIMIWA. JAKU HASHIM AYOUB (Jimbo la Paje)-
Atamuuliza Mheshimiwa Waziri wa Fedha na Mipango

Mheshimiwa Makamo wa Pili wa Rais anastahili pongezi
kwa hatua yake aliyochukuwa ya kutatua mzozo wa
Wananchi wa Matemwe Mbuyu Tende na Kijini, Mkoa wa
Kaskazini Unguja, ambao wanadai fidia ya ardhi yao kutoka
kwa muwekezaji wa mradi wa “Amber Resort”
unaotekelezwa na Kampuni ya “Pennyroyal (Gibraltar)
Limited”. Hata hivyo, kwa kuwa suala hilo limechukuwa
muda wa miaka mitano wananchi hao wanadai fidia hiyo
waliyoahidiwa na mwekezaji huyo pamoja na mambo mbali
mbali, na kuzusha malalamiko hayo.

a) Je, Serikali inachukuwa hatua gani kwa wawekezaji
ambao wanatoa ahadi na kushindwa kuzitekeleza kwa
muda mrefu.



b) Mbali na kadhia hiyo ya mwekezaji wa Matemwe, Serikali
inatambua migogoro baina ya wawekezaji na wananchi
katika maeneo mengine.

Wizara va Kilimo, Maliasili, Mifugo na Uvuvi:

4].

116.

MHESHIMIWA SHEHE HAMAD MATTAR (Jimbo Ila
Mgogoni) - Atamuuliza Mheshimiwa Waziri wa Kilimo,
Maliasili, Mifugo na Uvuvi:

Kwakuwa Serikali imepania kukuza sekta ya kilimo nchini ili
kuleta mageuzi ya kiuchumi na kijamii hadi kufikia uchumi
wa kipato cha kati mwaka 2020 kwa kuweka mikakati
mikubwa katika Nyanja mbali mbali za kiuchumi ikiwemo
kilimo. Na kwakuwa sasa hivi Tanzania Bara wameweza
kulima kwa kujitosheleza wenyewe jambo ambalo Serikali
imezuwia kuagiza mchele kutoka nje kwa sababu
kinachovunwa kinajitosheleza.

a) Kwa ugawaji huu wa kila Shehia kupatiwa vipolo saba
vya mbolea, dawa za kuulia magugu na mbegu, Je,
Serikali inadhani kuwa itafikia malengo kama waliyofikia
wenzetu Tanzania Bara.

b) Je, Serikali imeweka mikakati gani endelevu katika
kuimarisha kilimo nchini kivitendo.

c) Je, ni matrekta mangapi mazima yanaofanya kazi
ambayo yanatumika kwa kilimo sasa hivi na ni lini
Serikali itaongeza matrekta kwa ajili ya kuimarisha kilimo
nchini.

MHESHIMIWA HIDAYA ALI MAKAME (Nafasi za
Wanawake) - Atamuuliza Mheshimiwa Waziri wa Kilimo,
Maliasili, Mifugo na Uvuvi:

Chuo cha Kilimo Kizimbani ni Chuo kinachotegemewa na
jamii nzima ambapo Chuo hicho kimekuwa ni chanzo
muhimu cha wataalamu wa kilimo.

Je, Serikali imejipanga vipi katika kurejesha uhalisia wa
Chuo cha Kizimbani kwa kuimarisha uzalishaji wa mazao ya



matunda kama vile machungwa, chenzajem, ndimutamu,
mabalungi n.k

Wizara yva Ardhi, Maji, Nishati na Mazingira :

51.

49.

MHESHIMIWA SIMAI MOHAMED SAID (Jimbo la Tunguu) -
Atamuuliza Mheshimiwa Waziri wa Ardhi, Maji, Nishati na
Mazingira:

Jimbo la Tunguu, ni katika majimbo ambayo yamepangiwa
mkakati na Serikali katika kuendeleza miji mipya pamoja na
kuboresha makazi katika kufanya hivyo.

a) Ni kiasi gani cha fedha Serikali imekipanga katika
kuboresha Miundombinu ya maji, barabara na nishati
katika makaazi ya Jumbi, Tunguu na Bungi

b) Kwa kuzingatia kuwa kumekuwa na malalamiko ya
wananchi ambao wao wamekuwa wakitumia maeneo
hayo kwa ajili shughuli tofauti, ni utaratibu gani
serikali inajipanga kwa wakaazi wa hapo kuhakikisha
na wao wanafaidika na hio rasilimali ya ardhi.

MHESHIMIWA SULEIMAN SARAHAN SAID (Jimbo la
Chake Chake) - Atamuuliza Mheshimiwa Waziri wa Ardhi,
Maiji, Nishati na Mazingira:

Eneo la Matuleni na Chanjamjawiri katika Jimbo la Chake
Chake lina kisima cha pampu ya maji lakini halina tangi la
akiba “Reserve Tank” na hivyo mashine hiyo huwa
inaharibika mara kwa mara na kupelekea wananchi kukosa
maji ya uhakika.

Je, Serikali imejipangaje, kuhusu kuweka tangi la akiba
“‘Reserve Tank” ili kuondoa tatizo hilo kabisa.



Wizara va Ujenzi, Mawasiliano na Usafirishaiji:

84.

132.

MHESHIMIWA ALI KHAMIS BAKARI (Jimbo la Tumbe) -
Atamuuliza Mheshimiwa Waziri wa Ujenzi, Mawasiliano na
Usafirishaji:

Rais wa Zanzibar na Mwenyekiti wa Baraza la Mapinduzi
alipokuja kufungua soko la samaki na mboga mboga katika
Jimbo la Tumbe, moja ya ahadi yake alisema ataijenga
barabara ya kutoka Kojifa hadi Bandarini kwa kiwango cha
lami na tayari ujenzi umeanza kwa kuweka kifusi lakini
barabara hiyo inaanza kuchimbuka.

a) Je, Wizara yako inaijua ahadi hiyo ya Mhe. Rais.

b) Ni lini sasa barabara hiyo itakamilika.

MHESHIMIWA SHAIB SAID ALI (Jimbo la Chonga) -
Atamuuliza Mheshimiwa Waziri wa Ujenzi, Mawasiliano na
Usafirishaji:

Mheshimiwa Rais wa Zanzibar kwenye kampeni zake wakati
wa kuomba kura kwa wananchi hutoa ahadi nyingi na
wananchi huwa na matumaini makubwa juu ya utekelezaji
wa ahadi hizo. Moja kati ya ahadi hizo ni utengenezaji wa
barabara ya Mgelema iliyoko Jimbo la Chonga.

a) Je, Waziri anawaambia nini wananchi wa Mgelema kwa
kadhia wanayoipata ikiwa sasa ni awamu ya nne
huwekewa ahadi hiyo.

b) Je, Mhe Waziri haoni kutokutengenezwa kwa njia hiyo
kunasababisha zao la karafuu kuuzwa zaidi kwa njia ya



II. HOJA ZA SERIKALI

Waziri wa Fedha na Mipanqo:

Mswada wa Sheria ya Kutunga Sheria ya Usimamizi wa Fedha za Umma na
Kuweka Masharti Bora ya Kudhibiti na Kusimamia Fedha za Umma na
Kuweka Mambo Mengine Yanayohusiana na Hayo na Kufuta Sheria ya
Usimamizi wa Fedha za Serikali Nam. 12 ya 2005 — Kusomwa kwa Mara ya
Pili.

Zanzibar, (Amour M. Amour)
30 Novemba, 2016. KNY. KATIBU




